
Nr. 72 180 31. desember 1986 

LOG 

um breyting á lögum nr. 75 14. september 1981, um tekjuskatt og 

eignarskatt, með síðari breytingum. 

Forseri ÍsLaNnDs 
gjörir kunnugt: Alþingi hefur fallist á lög þessi og ég staðfest þau með samþykki mínu: 

1. gr. 
Eftirtaldar breytingar verða á 30. gr. laganna, sbr. 1. gr. laga nr. 119/1984 og 1. gr. laga 

nr. 121/1984: 
1. Í stað „800 000 kr.“ í 2. málsl. 9. tölul. A-liðs 1. mgr. komi: 1 468 800 kr. 

2. Ístað „31 250 kr.“ og „62 500 kr.“ í 1. málsl. 2. tölul. B-liðs 1. mgr. komi: 57 375 kr. og 

114 750 kr. 
3. Í stað „25 000 kr.“ og „50 000 kr.“ í 2. málsl. 4. tölul. B-liðs 1. mgr. komi: 45 900 kr. og 

91 800 kr. 
4. Í stað „180 kr.“ í 1. málsl. 1. tölul. C-liðs 1. mgr. komi: 330 kr. 

5. Í stað „31 880 kr.“ í 1. málsl. 1. mgr. 3. tölul. C-liðs 1. mgr. komi: 58 530 kr. 
6. Í stað „19 500 kr.“ í 2. málsl. 4. tölul. C-liðs 1. mgr. komi: 35 800 kr. 

7. Í stað „4 210 kr.“ í 2. málsl. 3. tölul. D-liðs 1. mgr. komi: 7 730 kr. 

8. Í stað „159 380 kr.“ og „318 760 kr.“ í 1. málsl. 1. mgr. 1. tölul. E-liðs 1. mgr. komi: 
292 600 kr. og 585 200 kr. 

9. Í stað „630 kr.“ í 1. mgr. 2. tölul. E-liðs 1. mgr. komi: 1 160 kr. 
10. Í stað „35 000 kr.“ í 3. málsl. 2. mgr. komi: 64 260 kr. 

11. Í stað „5 000 000 kr.“ og „10 000 000 kr.“ í 3. málsl. 3. mgr. komi: 9 180 000 kr. og 

18 360 000 kr. 
2. gr. 

Í stað „45 000 kr.“ í 41. gr. laganna, sbr. 2. gr. laga nr. 121/1984, komi: 82 600 kr. 

3. gr. 
1. mgr. 67. gr. laganna, sbr. 3. gr. laga nr. 3/1986, orðist svo: 
Tekjuskatt manna, sem skattskyldir eru skv. 1. gr. og hafa verið heimilisfastir hér á 

landi allt tekjuárið, skal reikna af tekjuskattsstofni þeirra skv. 1. og 3. tölul. 62. gr. í þremur 
þrepum sem hér segir: 

1. þrep: Af þeim hluta tekjuskattsstofns, sem ekki er yfir 412 200 kr., skal reikna 18%. Sé 
tekjuskattsstofn annars hjóna, sem skattlagt er samkvæmt ákvæðum 63. gr., lægri 
en 412 200 kr. skal þó hækka þetta tekjumark hjá hinum makanum um þá 

upphæð sem á skortir að tekjuskattsstofn þess fyrrgreinda nái 412 200 kr. en þó 
ekki um hærri upphæð en 206 100 kr.

2. þrep: Af þeim hluta tekjuskattsstofns, sem umfram er það tekjumark sem nefnt er í 1. 
þrepi en ekki er yfir 824 400 kr., skal reikna 28,5%. 

3. þrep: Af þeim hluta tekjuskattsstofns, sem er umfram 824 400 kr., skal reikna 38,5%. 

Frá þannig reiknuðum tekjuskatti skal síðan dreginn skattafsláttur skv. 68. gr. Sú fjárhæð, 
sem þannig fæst, telst tekjuskattur ársins. 

4. gr. 

Í stað „34 705 kr.“ í 1. mgr. 68. gr. laganna, sbr. 1. mgr. 3. gr. laga nr. 47/1985 og 4. gr. 

laga nr. 3/1986, komi: 58 370 kr. 

5. gr. 
Eftirtaldar breytingar verða á 1. mgr. 69. gr. laganna, sbr. 1.-3. tölul. 5. gr. laga nr. 

121/1984: 
1. Í stað „7500 kr.“ og „11 250 kr.“ í 2. málsl. komi: 12 625 kr. og 18 910 kr. 

2. Í stað „15 000 kr.“ í 3. málsl. komi: 25 250 kr. 
3. Í stað „7500 kr.“ í 4. málsl. komi: 12 625 kr. 

6. gr. 
Við lögin bætist ný grein er verði 69. gr. A og hljóði svo: 
Vegna barna, sem um ræðir í 69. gr., skal ríkissjóður greiða framfæranda barns auk 

barnabóta sérstakan barnabótaauka enda séu skilyrði 3. og 4. mgr. uppfyllt. 
Sérstakur barnabótaauki skal óskertur nema 25 250 kr. 

Barnabótaauki skv. 2. mgr. vegna barna sem eru á framfæri hjóna, sbr. 63. gr., skal 
skerðast um 7% af því sem samanlagður útsvarsstofn hjónanna fer fram úr 505 000 kr. uns 
hann fellur niður er samanlagður útsvarsstofn hjóna nær 865 714 kr. Á sama hátt skal 
barnabótaauki vegna barna á framfæri einstæðra foreldra skerðast um 7% af því sem 
útsvarsstofn foreldris fer fram úr 344 250 kr. uns hann fellur niður er útsvarsstofn foreldris 
nær 704 964 kr. 

Barnabótaauki vegna barna á framfæri hjóna skerðist um 1,2% af því sem eignarskatts- 
stofn hvors hjóna um sig fer fram úr 1 568 250 kr. uns hann fellur niður er eignarskattsstofn 

hvors hjóna nær 2 589 084 kr. Á sama hátt skerðist barnabótaauki vegna barna á framfæri 
einstæðra foreldra um 2,4% af því sem eignarskattsstofn foreldris fer fram úr 2 091 000 kr. 
uns hann fellur niður er eignarskattsstofn foreldris nær 3 111 834 kr. 

Um barnabótaauka, þar á meðal um ráðstöfun hans, skulu að öðru leyti gilda ákvæði 

69. gr. 
1. gr. 

Í stað „312 500 kr.“ og „625 000 kr.“ í 2. málsl. 78. gr. laganna, sbr. 14. gr. laga nr. 

8/1984 og 6. gr. laga nr. 121/1984, komi: 573 700 kr. og 1 147 400 kr. 

8. gr. 
Í stað „917 647 kr.“ í 83. gr. laganna, sbr. 3. gr. laga nr. 118/1985, komi: 1 525 000 kr. 

9. gr. 

121. gr. laganna orðist svo: 
Skylt er að hækka eða lækka fjárhæðir, sem um ræðir í 9. tölul. A-liðs, 2. og 4. tölul. B- 

liðs, 1., 3. og 4. tölul. C-liðs, 3. tölul. D-liðs og 1. og 2. tölul. E-liðs 1. mgr. 30. gr., 2. og 3. 

mgr. 30. gr., 41. gr., 1. mgr. 67. gr., 68. gr., 69. gr., 69. gr. A, 78. gr. og 83. gr., í samræmi 

við skattvísitölu sem ákveðin skal í fjárlögum ár hvert, í fyrsta sinn í fjárlögum fyrir árið 
1988.



Nr. 72 182 31. desember 1986 

10. gr. 

Lög þessi öðlast þegar gildi og skulu koma til framkvæmda við álagningu tekju- og 
eignarskatts á árinu 1987 vegna tekna ársins 1986 og eigna í lok þess árs. 

Ákvæði til bráðabirgða. 
Við álagningu tekjuskatts á árinu 1987 vegna tekna ársins 1986 skulu skattskyldum 

aðilum samkvæmt 1. mgr. 2. gr. heimil tillög í varasjóð í stað tillaga til fjárfestingarsjóðs 
samkvæmt 11. tölul. 31. gr. Hámark varasjóðstillags þessara aðila skal vera 25% af þeirri 
fjárhæð sem eftir stendur þegar frá tekjum samkvæmt 11. kafla hafa verið dregnar þær 

fjárhæðir sem um ræðir í 1.-10. tölul. 31. gr. Öll ákvæði laga nr. 75/1981 varðandi varasjóð 
skulu gilda varðandi þessi varasjóðstillög uns varasjóði hefur verið ráðstafað að fullu. 

Gjört að Bessastöðum 31. desember 1986. 

Vigdís Finnbogadóttir. 

(L. S.) 
  

Þorsteinn Pálsson. 

Nr. 73 31. desember 1986 

LOG 

um stöðvun verkfalls félagsmanna í Skipstjórafélagi Íslands, svo og 

félagsmanna í Sjómannafélagi Reykjavíkur sem vinna á farskipum. 

ForsEri ÍsLANDS 
gjörir kunnugt: Alþingi hefur fallist á lög þessi og ég staðfest þau með samþykki mínu: 

1. gr. 
Hæstiréttur tilnefnir þrjá menn í gerðardóm sem ákveði fyrir 1. september 1986 kaup og 

kjör félagsmanna í Skipstjórafélagi Íslands og Sjómannafélagi Reykjavíkur sem vinna á 
farskipum. 

Hæstiréttur kveður á um hver hinna þriggja gerðardómsmanna skal vera formaður 
dómsins. 

Gerðardómurinn setur sér starfsreglur, aflar sér af sjálfsdáðum nauðsynlegra gagna og 

er rétt að krefjast skýrslna, munnlegra og skriflegra, af einstökum mönnum og opinberum 

aðilum. 

2. gr. 

Gerðardómurinn skal við ákvörðun kaups og kjara samkvæmt bráðabirgðalögum 
þessum hafa til viðmiðunar við úrskurð sinn síðastgildandi kjarasamninga aðila og almennar 

kaup- og kjarabreytingar sem samið hefur verið um frá því að þeir tóku gildi og þar til dómur 
gengur. 

3. gr. 
Ákvarðanir gerðardóms skv. 1. gr. skulu vera bindandi fyrir aðila frá gildistöku laga 

þessara.


